
Aprann plis sou kòman moun ekspoze ak plon ak  
sou kòman pou w fè prevansyon pou w pa malad.
Sa fè plizyè deseni depi yo te itilize plon nan penti yo pentire kay yo  

ak nan tiyo dlo yo. Men, jiskaprezan danje ki gen rapò ak plon yo 

toujou la.

Timoun yo plis gen tandans pou yo mete bagay nan bouch yo,  

sa ki fè se sitou yo menm ki espesyalman riske. Sant Kontwòl ak 

Prevansyon Maladi (Centers for Disease Control and Prevention,  

CDC) estime gen 500,000 ti ameriken ki gen yon kantite plon ki  

wo nan san yo.

Erezman, gen mezi ki senp ou ka pran pou ede w asire sekirite fanmi w.

Pa gen okenn kantite plon nan  
san w ki san danje pou ou. 
Si pitit ou a ekspoze menm ak yon ti 
kantite plon tou piti, sa ka andomaje 
kapasite li genyen pou l aprann ak pou 
l devlope. Kidonk, li enpòtan pou w fè 
teste timoun ki a risk pou yo te ekspoze 
ak plon yo, sitou si yo gen 1 ak 2 lane.

Konnen sous yo
Se pa sèlman ansyen penti, gen lòt sous 
nou jwenn souvan tankou dlo ki soti nan 
tiyo ki fèt ak plon, tè ki kontamine ak plon, 
ansanm ak kèk jwèt ak bijou ki enpòte.

Pratike prevansyon
Verifye lakay ou. Si w ap viv nan yon kay 
oswa nan yon apatman ki te konstwi avan 
1978, se pou w fè yon enspektè ki sètifye 
nan plon vin verifye l pou ou. Founisè dlo w 
la ka di w tou si gen tiyo ki fèt ak plon k ap 
bay dlo lakay ou.

Fè yo teste w
Pale ak founisè swen sante w la pou w 
mande l fè yon tès plonbemi pou pitit ou a. 
Selon rezilta yo, founisè swen sante yo ka 
rekòmande w mezi suivi ak swen. 

Konnen sentom yo
Efè ekspozisyon ak plon difisil pou w 
detekte lakay timoun. Anpil timoun pa 
montre okenn siy vizib yo malad men 
ekspozisyon ak plon an ka pwovoke 
pwoblèm konpòtman, pwoblèm oditif ak 
pwoblèm langaj. Se poutèt sa, si w panse 
pitit ou a te ekspoze, l ap enpòtan pou 
w pale ak founisè swen sante w la pou w 
mande l fè yon tès san pou pitit ou a. 

Aprann plis: Pou w jwenn plis enfòmasyon k ap itil ou sou entoksikasyon ak plon, vizite vdh.virginia.gov/leadsafe

Sentom entoksikasyon 
ak plon yo fasil pou w 
pa remake yo. Tankou 
mwen. 

http://vdh.virginia.gov/leadsafe

